
Singkwenta ka adlaw pagkatapos nga ang Anak sang 
Diyos nga si Jesus nabuhi halin sa kamatayon, ang 
Espiritu Santo nag-abot para magkabuhi upod sang 
Iya mga sumulunod.



Bisan nga ang mga alagad wala naintiendihan kon 
paano ang Diyos nga Amay, Diyos nga Anak (Hesus) 
kag ang Diyos Espiritu Santo mangin isa ka Diyos, sila 
nagakalipay nga ang Ginoo yara sa ila.  Ang Ginoo 
naghimo sang mga maayo nga butang sa pagbulig sa 
mga apostoles sa pagsugid sa iban nahanungod kay 
Hesus.



Ang mga tawo nga nagapati kay Hesus nagapaambit 
sang tanan nga yara sa ila agod 
ang mga pigado matatapan.  Pero 
may yara sang mag-asawa nga 
naga-ngalan kay Ananias 
kag Safira nga mga butigon.
Sila nagbaligyan sang 
mga kadutaan kag nagpa 
kuno-kuno nga dal-on 
ang tanan nga 
kwarta sa mga 
apostoles.  
Sekreto, ila 
gintago ang iban 
para sa ila kaugalingon.



“Ngaa si 
Santanas 
nagpuno 
sang imo 

tagipusuon para magbutig ka sa 
Espiritu Santo...?” namangkot si 
Pedro kay Ananias.  “Wala ikaw 
nagbutig sa mga tawo pero sa 
Ginoo.”  Dayon si Ananias 
natumba kag napatay.  Kag ang 
mga pamatan-on nagputos sa 
iya, gindala nila siya paguwa kag 
ginlubong.



Pagkaligad sang pila ka oras, nagsulod si Safira, wala 
siya nakahibalo nga ang iya bana napatay na.  Siya 
nagbutig man nahanungod sang kwarta – kag pareho 
man ang natabo sa iya.  Madako nga kahadlok ang 
nag-abot sa tanan nga nakabati sini nga butang.



Ang Diyos Espiritu 
Santo naghimo sang 
mga tanda kag 
makatilingala 
paagi sa mga 
apostoles.  
Parehas abi sang 
mga masakiton nga 
nagkala-ayo sang ang 

landong ni Pedro 
nagtupa sa ila.  



Amo sadto ang 
tini-on sang mga 
dalagko nga 
mga milagro, 
nagapakita sang 
presensya sang 
Ginoo.  Madamo kag 
madamo nga mga tawo 
ang nagapati kay Hesus.  

Ini ang nagpaakig sa 
Mataas nga Pari.  
Iya ginpapriso ang 
mga apostoles!



sang prisohan kag sila ginpaguwa, kag nagsiling, “Lakat 
kamo, magtindog sa templo kag maghambal sa mga 
tawo sang tanan nga pulong sa sining kabuhi.”

Pero sang 
pagkagab-i ang 
anghel sang Ginoo 
nag-abre sang 
mga pwertahan



Ang mga 
apostoles  
naginuwa kag 
nagsugod sa 

pagtudlo nahanungod kay Hesus.  Pagka-aga, ang 
mga tinawo sang Mataas nga Pari nakit-an nga 
ang prisohan wala na mga sang tawo.



Sang ulihi nga iya sila nakit-an, ang Mataas nga Pari 
nagsaway sa mga apostoles.  “Indi bala nga kami 
strikto nga nagasugo sa inyo nga indi kamo magtudlo 
sa sini nga ngalan?”  “Mas maayo pa nga kami magapati 
sa Ginoo kaysa sa mga tawo,” si Pedro kag ang iban 
nga mga apostoles nagsabat.  Ang Mataas nga Pari 
masyado gid nga naakig, 
iya luyag nga patyon 
ang mga apostoles.  
Sa baylo, siya 
nagsugo nga 
sila kastiguhon 
kag buy-an.



Sa tunga sang ila kasakit, ang mga apostoles 
naga-tuman sa Ginoo kag nagpadayon sa 
pagtudlo nahanungod kay Hesus.



Isa ka adlaw may tawo nga ginatawag nga Esteban 
nga gindakop.  Si Esteban nagapalangga kay Ginoong 
Hesus.  Ang Espiritu Santo nagagamit sa iya sa 
pagsugid sa iban nahanungod kay Hesus.  



Ang iban nga mga tawo nagabutig, sila nagasiling nga 
si Esteban nagahambal batok sa Ginoo.  Pagkatapos 
sang pag-uliga nga may pagyaguta, si Esteban 
pagabatuhon asta mapatay tungod sang iya pagsalig 
kay Hesus.



Antis siya mapatay, si Esteban, napuno sang Espiritu 
Santo, nagtangla sa langit kag 
nakita ang kahimayaan 
sang Ginoo kag si 
Hesus nagatindog sa 
tuo sang Diyos.  
Ang mga tawo 
nagbato kay Esteban 
samtang siya 
nagatawag sa Ginoo 
kag nagasiling, 
“Ginoong Hesus, 
batuna ang akon 
espiritu.”



Dayon, kaangay kay Hesus sa krus, 
ang maisog nga tawo gin-gamit 
ang iya tagumatayon nga 
paginhawa para 
mangamuyo sa 
Ginoo nga 
patawaron ang 
manugpatay 
sa iya.



Ang kamatayon ni Esteban nagsugod sang bag-o 
nga alimbuyong sang pagpanghingabot.  Ang bata-on 
nga tawo nga naga-ngalan kay Saulo, ang nagbulig sa 
mga manugpatay kay Esteban, nagadakop sa kada 
Kristyano nga iya makita.  



Madamo sa ila ang nagpalagyo halin sa ila mga 
puloy-an kag naglinapta sa bilog nga Judea kag 
Samaria.  Ang mga apostoles lang ang 
nagpabilin sa Jerusalem.



Bisan ang ila mga kaaway nagatilaw nga sila 
pagapatyon, ang mga tawo nga nagalinapta naglinakat 
sa bisan diin para magtudlo sang maayong balita 
nahanungod kay Hesus.  Wala sang may 
makapugong sang mga sumulunod 
ni Hesus – kay ang Espiritu 
Santo sang Ginoo yara sa ila 
kag naga-obra paagi sa ila.



Ang Simbahan Magasugata sang Kabudlay

Isa ka estorya halin sa Pulong sang Dios, 
Ang Biblia,

makita sa

Binuhatan 5-7

“Ang pagpahayag sang imo mga pulong 
nagahatag sang kasanag.”  Salmo 119:130

Ang Katapusan



Ang ini nga estorya sa Biblia nagasugid parte sa aton matahom 
nga Dios nga nagtuga sa aton kag gusto niya nga makilala mo siya.

Nahibaluan sang Dios nga nakahimo kita sang malain nga mga bagay 
nga ginatawag niya nga sala.  Ang bayad sa sala amo ang kamatayon, 

pero palangga gid ikaw sang Dios gani ginpadala niya ang iya 
bugtong nga Anak nga si Jesus agod mapatay sa krus.  Ginsilutan 

siya para bayaran ang imo sala.  Dayon nabuhi siya liwat kag 
nagbalik sa langit.  Kon nagatuo ka kay Jesus kag ginapangabay mo 
siya nga patawaron ka sa imo sala, himuon niya ina!  Magasulod siya 

kag magapuyo sa imo subong, kag magakabuhi ka kaupod niya sa 
wala sing katapusan.

Kon nagapati ka sa sini nga kamatuoran, ihambal ini sa Dios:
Mahal nga Jesus, nagatuo ako nga Dios ikaw, kag nangin tawo agod 
mapatay para sa akon mga sala, kag subong buhi ikaw.  Magsulod ka 
sa akon kabuhi kag patawara ang akon mga sala, agod may bag-o na 
ako nga kabuhi, kag sa pila ka adlaw magaupod ako sa imo sa wala 

sing katapusan.

Basaha ang Biblia kag estoryaha ang Dios adlaw-adlaw!   Juan 3:16

